
RESOLUCION REITORAL SOBRE A COTIZACION A SEGURIDADE SOCIAL DO
ALUMNADO QUE REALICE PRACTICAS CURRICULARES E EXTRACURRICULARES
NON REMUNERADAS

O Real Decreto-lei 2/2023, do 16 de marzo, de medidas urxentes para a ampliacién de
dereitos dos pensionistas, a reducion da brecha de xénero e o establecemento dun novo
marco de sustentabilidade do sistema publico de pensiéns, no seu artigo Unico “Modificacion
do texto refundido da Lei Xeral da Seguridade Social, aprobado polo Real Decreto Lexislativo
8/2015, do 30 de outubro”, no punto trinta e catro engade unha nova disposicién adicional
quincuaxésima segunda, que no seu punto 4 establece:

“O cumprimento das obrigacions & Seguridade Social axustarase as seguintes regras:

a) No caso das practicas formativas remuneradas, o cumprimento das obrigacions de
Seguridade Social correspondera a entidade ou organismo que financie o programa de
formacién, que asumira para estes efectos a condicién de empresario. No caso de que o
programa estea cofinanciado por duas ou mais entidades ou organismos, tera a condicién de
empresario aquel ao que corresponda facer efectiva a respectiva contraprestacion
economica.

As altas e as baixas na Seguridade Social practicaranse de acordo coa normativa xeral de
aplicacion.

b) No caso das practicas formativas non remuneradas, o cumprimento das obrigacions de
Seguridade Social correspondera a empresa, institucion ou entidade na que se desenvolvan
aquelas, salvo que no convenio ou acordo de cooperacion que, no seu caso, se subscriba
para a sua realizacién dispofia que as tales obrigacions corresponderan ao centro de
formacion responsable da oferta formativa. Quen asuma a condicion de empresario debera
comunicar os dias efectivos de practicas a partir da informacién que facilite o centro onde se
realice a practica formativa.”

A vista deste novo marco legal, que entrara en vigor a partir do préximo 1 de xaneiro de 2024,
RESOLVO

A Universidade da Corufia asumira desde o 1 de xaneiro de 2024 a cotizacién e a tramitacion
da alta na Seguridade Social dos e das estudantes en practicas externas curriculares e
extracurriculares non remuneradas, salvo acordo expreso das partes en contrario, en tanto
se mantefia en vigor a Disposicion Adicional 522 do Real Decreto-Lei 2/2023, do 16 de marzo.

